
ՆԱԽԱՐԱՐՈՒԹՅԱՆ 2012 ԹՎԱԿԱՆԻ ԳՈՐԾՈՒՆԵՈՒԹՅԱՆ

I. ՆԵՐԱԾՈՒԹՅՈՒՆ

1. ՀՀ քաղաքաշինության նախարարությունը ՀՀ օրենսդրությամբ իրեն վերապահված լիազորությունների շրջանակներում 2012 թվականի ընթացքում գործունեություն է իրականացրել` ելնելով բնագավառի հեռանկարային զարգացման ծրագրերով, ՀՀ կառավարության 2012 թվականի գործունեության միջոցառումների ծրագրով եւ գերակա խնդիրներով, նախարարության աշխատանքային ծրագրով, ինչպես նաեւ հանրապետության 2012 թվականի սոցիալ- տնտեսական զարգացման այլ ծրագրերով եւ տարբեր հանձնարարականներով նախանշված հիմնախնդիրների լուծման անհրաժեշտությունից:

Ստորեւ ներկայացվում է հիմնախնդիրների լուծման ուղղությամբ կատարված հիմնական աշխատանքների վերաբերյալ ամփոփ տեղեկատվությունը:
II. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԳՈՐԾՈՒՆԵՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳԻՐԸ ԵՎ ԳԵՐԱԿԱ ԽՆԴԻՐՆԵՐԸ ՀԱՍՏԱՏԵԼՈՒ ՄԱՍԻՆ N 1055-Ն ՈՐՈՇՄԱՆ N 1 ՀԱՎԵԼՎԱԾՈՎ ՀԱՍՏԱՏՎԱԾ ՄԻՋՈՑԱՌՈՒՄՆԵՐԻ ԿԱՏԱՐՄԱՆ ՎԵՐԱԲԵՐՅԱԼ

2. Հայաստանի Հանրապետության կառավարության 2012 թվականի գործունեության ծրագրի կատարումն ապահովող միջոցառումների ցանկի`
1) Կետ 49. «Կրթական, մշակութային եւ մարզա​կան օբյեկտների հիմնանորոգման, կառուցման եւ արդիականացման հայեցա​կարգը եւ ժամանակացույցը հաստատելու մասին» ՀՀ կառավա​րության արձա​նագրա​յին որոշման նախագիծը ՀՀ կառավարություն ներկայացնելը
ՀՀ կառավարության համապատասխան արձանագրային որոշման նախագծի փաթեթը 2012 թվականի հոկտեմբերի 19-ի թիվ 01/14.1/5193-12 գրությամբ  ներկայացվել է ՀՀ կառավարության քննարկմանը:
Հայեցակարգում ամրագրված  էին  դրույթներ , որոնցից  ելնելով   նախատեսվում  էր  ստեղծել տեղեկատվական շտեմարան, ինչի հիման վրա ՀՀ քաղաքաշինության նախարարության    կողմից  կմշակվեր  «Կրթական, մարզական եւ մշակութային օբյեկտների հիմնանորոգման» համալիր ծրագիր: Վերջինս հիմք  կծառայի  հստակեցնելու երկարաժամկետ հեռանկարում քանդման ենթակա, նոր կառուցվող եւ միջհամայնքային  շենքերը եւ շինությունները, ինչպես  նաեւ դրանց հիմնանորոգման  աշխատանքների ծավալները , տեսակները  եւ  առաջնահերթությունները:

Նախագիծը ներկայացված ծավալով եւ ձեւաչափով հավանության չի արժանացել ՀՀ վարչապետ Տիգրան Սարգսյանի մոտ 2012 թվականի նոյեմբերի 16-ին կայացած խորհրդակցության արդյունքում. արձանագրություն N24.11/[136236]-12:  Առաջարկվել է  ստեղծել  շտեմարան,  որտեղ կընդգրկվեն  համապատասխան  նախարարությունների եւ  ՀՀ մարզերի կողմից  ներկայացված հիմնանորոգման ենթակա, առաջիկա 3 տարվա կտրվածքով առաջնահերթ համարվող օբյեկտները:
2) Կետ 50. «ՀՀ կառավարության մի շարք որոշումներում փոփոխություններ եւ լրացումներ կատարելու մասին» ՀՀ կառավարության որոշման նախագիծը ՀՀ կառավարություն ներկայացնելը
ՀՀ կառավարության որոշման նախագծի փաթեթը 2012 թվականի նոյեմբերի 30-ի թիվ 01/15.2/6111-12 գրությամբ  ներկայացվել է ՀՀ կառավարության քննարկմանը:
Որոշման նախագծով նախատեսվում է փոփոխություններ եւ լրացումներ կատարել ՀՀ կառավարության 2009 թվականի հունիսի 26-ի N792-Ն եւ ՀՀ կառավարության 2009 թվականի հունիսի 26-ի N848-Ն որոշումներում:
Իրավական ակտի գործողությունը նպատակաուղղված է քաղաքաշինության գործունեության հատուկ կարգավորման ենթակա տարածքներում ՀՀ համայնքների կողմից իրականացվող քաղաքաշինական գործունեության միասնական պահանջների եւ չափորոշիչների սահմանման, ինչպես նաեւ քաղաքաշինական փաստաթղթերի համաձայնեցման գործառույթների օպտիմալացմանը /լիազոր մարմնի հետ համաձայնեցման ենթակա փաստաթղթերի թվի  եւ դրանց իրկանացման ժամկետների կրճատմանը/ եւ դրանց համապատասխանեցմանը օրենսդրական ակտերում կատարված փոփոխություններին:

Իրավական ակտով առաջարկվում է «Տաթեւ» զբոսաշրջային կենտրոնի համայնքների ցանկում ներառել մարզի Քաշունի համայնքը:
3) Կետ 51. «ՀՀ տարածքում (բացառությամբ աղետի գոտու վերականգնման ծրագրի շրջանակներում ընդ​գրկված    բնակավայրերի) վթա​րային 4-րդ    աստիճանի վնասվա​ծություն ունեցող  բազմաբնա​կա​րան շենքերի (բնակելի տների) բնակիչների բնակարանային խնդի​ր​ների լուծման հայեցա​կարգին հավանություն տալու մասին» ՀՀ կառավարության արձա​նագրային որոշման նախա​գիծը ՀՀ կառավարություն ներկայացնելը
«ՀՀ տարածքում  (բացառությամբ աղետի գոտու վերականգնման ծրագրի շրջանակներում ընդ​գրկված բնակավայրերի) վթա​րային 4-րդ աստիճանի վնասվա​ծություն ունեցող բազմաբնա​կա​րան շենքերի (բնակելի տների) բնակիչների բնակարանային խնդի​ր​ների լուծման հայեցա​կարգը» 2012 թվականի դեկտեմբերի 6-ի N01/13.1/6260-12 գրությամբ ներկայացվել է ՀՀ կառավարության քննարկմանը:
Հայեցակարգի նպատակը` անկանխատեսելի հետեւանքները բացառելու տեսանկյունից կարեւորվող, Հայաստանի Հանրապետության տարածքում առկա քանդման ենթակա վթարային` 4-րդ աստիճանի վնասվածություն ունեցող (այսուհետ` վթարային), ինչպես նաեւ քանդված բնակարանային ֆոնդի (բազմաբնակարան շենքեր, անհատական բնակելի տներ) բնակիչների անվտանգության ապահովման խնդրի լուծմանն ուղղված պետական քաղաքականության ուղղությունների եւ սկզբունքների հստակեցումն է:

ՀՀ վարչապետի 2012 թվականի դեկտեմբերի 12-ի N02/24.4/18011-12 հանձնարարականի համաձայն` այն  ներկայացվել է ՀՀ ֆինանսերի եւ էկոնոմիկայի նախարարությունների հետ լրացուցիչ քննարկման: Քննարկման արդյունքում հայեցակարգի նախագիծը 2013 թվականի հունվարի 11-ին թիվ 01/13.1/86-13 գրությամբ ներկայացվել է ՀՀ կառավարություն:
4) Կետ 52. Ղազախստանի Հանրապետության քաղաքաշինության ոլորտի փորձի ուսումնասիրություն եւ ըստ այդմ Հայաստանի Հանրապետությունում այդ փորձը կիրառելու վերաբերյալ առաջարկություն​ների նախապատ​րաս​տում

Ոււսումնասիրվել է Ղազախստանի Հանրապետության բազնաբնակարան ֆոնդի պահպանմանն ու նորոգմանն ուղղված պետական աջակցության 2011-2020թթ. ծրագրի իրականացման փորձը եւ ուսումնասիրության արդյունքներն ու առաջարկությունները ներկայացվել են ՀՀ կառավարություն` 19.12.2012թ. N01/13.2/6629-12 գրությամբ:
III. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԳՈՐԾՈՒՆԵՈՒԹՅԱՆ ՄԻՋՈՑԱՌՈՒՄՆԵՐԻ ԾՐԱԳԻՐԸ ԵՎ ԳԵՐԱԿԱ ԽՆԴԻՐՆԵՐԸ ՀԱՍՏԱՏԵԼՈՒ ՄԱՍԻՆ N 1055-Ն ՈՐՈՇՄԱՆ N 1 ՀԱՎԵԼՎԱԾՈՎ ՀԱՍՏԱՏՎԱԾ ԳԵՐԱԿԱ ԽՆԴԻՐՆԵՐԻ ՇՐՋԱՆԱԿՆԵՐՈՒՄ ԿԱՏԱՐՎԱԾ ԱՇԽԱՏԱՆՔՆԵՐԻ ՎԵՐԱԲԵՐՅԱԼ
3. 2012 թվականի գերակա խնդիրների ցանկի`
1) Կետ 39. Համաշխարհային բանկի խմբի  «Գործարարությամբ զբաղվելը» (Doing business) վարկանիշային դասակարգման սանդղակում առնվազն հինգ քայլով Հայաստանի դիրքի բարձրացում
ա. 2012 թվականի ապրիլի 12-ին ՀՀ կառավարության N 14 արձանագրային որոշմամբ հավանության է արժանացել «Հայաստանի Հանրապետության քաղաքային համայնքներում քաղաքաշինական էլեկտրոնային թույլտվությունների տրամադրման համակարգի ներդրման ժամանակացույցը», որով նախատեսվում է համակարգի փուլային ներդրումը` մինչեւ 2012 թվականի վերջը` Երեւանում, 2013-2016 թվականների ընթացքում` այլ խոշոր քաղաքային համայնքներում:
բ. Կառուցապատման էլեկտրոնային թույլտվությունների համակարգի ներդրման շրջանակներում վերանայվել են կառուցապատման ընթացակարգերը կարգավորող մի շարք իրավական ակտեր, մասնավորապես` ՀՀ կառավարության 2012 թվականի ապրիլի 12-ի  N521-Ն որոշմամբ փոփոխություններ են կատարվել ՀՀ կառավարության 2001 թվականի օգոստոսի 29-ի «Ճարտարապետահատակագծային առաջադրանք տալու կարգը հաստատելու մասին» N1473-Ն որոշման մեջ,

գ. ՀՀ կառավարության 2012 թվականի հունիսի 7-ի N736-Ն որոշմամբ փոփոխություններ եւ լրացումներ են կատարվել ՀՀ կառավարության 2002 թվականի փետրվարի 2-ի N91, 1998 թվականի դեկտեմբերի 21-ի N812, 2003 թվականի մայիսի 8-ի N626-Ն, 2009 թվականի հուլիսի 2-ի N775-Ն եւ 2009 թվականի հուլիսի 2-ի N777-Ն  որոշումներում:

Նշված փոփոխությունները նախատեսում են էապես պարզեցված ընթացակարգ ճարտարապետահատակագծային առաջադրանքի եւ շինարարության թույլտվության ստացման, նախագծային փաստաթղթերի համաձայնեցման, ավարտված շինարարության շահագործման փաuտագրման համար: Փոփոխություններն ուղղված են ժամկետների կրճատմանը, ինչպես նաեւ կոռուպցիոն ռիսկերի նվազեցմանը` թույլատվական ընթացակարգերի տարբեր փուլերում շրջանցելով կառուցապատող-իրավասու մարմին սուբյեկտների միջեւ անմիջական շփումը: ՀՀ կառավարության 2002 թվականի փետրվարի 2-ի «Հայաuտանի Հանրապետությունում շինարարության թույլտվության եւ քանդման թույլտվու​թյան կարգը հաստատելու մասին» N91 որոշման մեջ կատարված փոփոխություններով սահմանվել է նաեւ տեխնիկապեu ոչ բարդ եւ փոքրածավալ oբյեկտների ցանկը, որոնց շինարարու​թյան որակի տեխնիկական հuկողությունը ՀՀ oրենuդրությամբ uահմանված պահանջներին համապատասխան կարող է փոխարինվել շինարարական աշխատանքների պատաuխանատու կապալառուի երաշխավորության պայմանագրով: Համապատասխան փոփոխություններ են կատարվել նաեւ լիցենզավորման կարգը սահմանող ՀՀ կառավարության որոշումներում:
Նշված հնարավորությունը կրճատում է կառուցապատման ընթացակարգերի պարտադիր քայլերից մեկը, ինչպես նաեւ խնայում տեխնիկական հսկիչի պայմանագրային պարտավորությունների կատարման համար նախատեսվող վարձատրության միջոցները:

Ներկայումս, քաղաքաշինական փաստաթղթերի փորձաքննության համար օրենսդրությամբ ամրագրված նմանատիպ սկզբունքը գործնականում ստացել է լայն կիրառում:

դ. Գործարար միջավայրի բարելավման եւ կառուցապատման ընթացակարգերի պարզեցման նպատակով կարեւորվում է օրինակելի նախագծերի կիրառումը: Այդ ուղղությամբ նախարարության պատվերով մշակվել է բնակելի տների եւ տնտեսական շինությունների նախագծերի Կատալոգ, որտեղ ներառվել են մինչ օրս կիրառվող կատալոգներից ընտրված բնակելի տների լավագույն նախագծերը եւ շինարարական աշխատանքների իրականացման վերաբերյալ գործնական խորհրդատվությունների Ձեռնարկը: ՀՀ կառավարության 2012 թվականի հունիսի 7-ի N814-Ն որոշմամբ հաստատվել է Հայաստանի Հանրապետության համայնքներում (բնակավայրերում) բնակելի կառուցապատման օբյեկտների բազմակի օգտագործման օրինակելի նախագծերի եւ դրանց կատալոգների ներդրման ու կիրառման կարգը:

ե. «Գործարարությամբ զբաղվելը» գնահատման սանդղակում Հայաստանը «շինարարության թույլտվություններ» մասով զբաղեցրել է 57-րդ հորիզոնականը` բարելավելով իր դիրքը 2011 թվականի համեմատությամբ 38 կետով /ներկայումս www.doingbusiness.org կայքում նշված ցուցիչները կրկին վերանայվել են եւ 2012 թվականին Հայաստանի դիրքը «շինարարության թույլտվություններ» մասով գրանցված է 49-րդ հորիզոնականում:

զ. ՀՀ էկոնոմիկայի նախարարություն են ներկայացվել առաջարկություններ` Հայաստանի գործարար միջավայրի բարելավման 2013 թվականի միջոցառումների ծրագրի «շինարարական թույտվություններ» մասում ներառելու նպատակով:
է. ՀՀ վարչապետի մոտ 2012 թվականի հոկտեմբերի 23-ին կայացած Տեղեկատվական տեխնոլոգիաների զարգացմանն աջակցող խորհրդի նիստի N23.12[134366]-12 արձանագրության 7-րդ կետի հանձնարարականի համաձայն` ՀՀ կառավարության 2002 թվականի օգոստոսի 29-ի «Ճարտարապետահատակագծային առաջադրանք տալու կարգը հաստատելու մասին» N1473-Ն որոշման վերաբերյալ առաջարկությունների քննարկման եւ համապատասխան լուծումների առաջադրման նպատակով ՀՀ քաղաքաշինության նախարարի 2012 թվականի նոյեմբերի 26-ի N278 հրամանով ստեղծվել է աշխատանքային խումբ, որի կազմում ընդգրկվել են ՀՀ քաղաքաշինության նախարարության, ՀՀ էկոնոմիկայի նախարարության, ՀՀ հանրային ծառայությունները կարգավորող հանձնաժողովի եւ մասնավոր ընկերությունների ներկայացուցիչները: Արդյունքում մշակվել է ՀՀ կառավարության 2002 թվականի օգոստոսի 29-ի  N1473-Ն որոշման մեջ փոփոխություններ կատարելու մասին» ՀՀ կառավարության որոշման նախագիծ, որը աշխատանքային խմբի անդամների հետ համաձայնեցնելուց հետո կներկայացվի ՀՀ կառավարության քննարկմանը:
2) Կետ 40. Աղետի գոտու բնակավայրերում երկրաշարժի հետեւանքով անօթեւան մնացած անձանց բնակարանային ապահովում
2012 թվականին շարունակվել է երկրաշարժի հետեւանքով անօթեւան մնացած ընտանիքների բնակարանային խնդիրների լուծման նկատմամբ ձեւավորված պարտավորությունների կատարմանն ուղղված  բնակարանային ապահովման ծրագիրը: Մասնավորապես, ծրագրի շրջանակներում ՀՀ Շիրակի, Լոռու եւ Արագածոտնի մարզերում երկրաշարժի հետեւանքով անօթեւան մնացած, սահմանված կարգով հաշվառված ընտանիքներից ծրագրի շահառուների ճանաչման գործընթացի ապահովման նպատակով ուսումնասիրվել են 2500 ընտանիքների փաստաթղթային փաթեթները:

Ուսումնասիրության արդյունքներով ծրագրի շահառու ճանաչված 2222 ընտանիքներից`

- 1902 ընտանիքների բնակարանային խնդիրները լուծվել են բնակարանային շինարարության ծրագրի շրջանակներում բնակարանների (բնակելի տների) հատկացմամբ.

- 1 սենյակի շահառու ճանաչված 320 ընտանիքներից 306-ը ստացել են ֆինանսական աջակցություն:
Միաժամանակ շարունակվել է Գյումրի քաղաքի «Մուշ-2» թաղամասում 2010 թվականին իրականացված բնակարանային շինարարության ծրագրի շրջանակներում կառուցված բազմաբնակարան շենքերի բնակարանների նվիրատվության (անհատույց մասնավորեցման) պայմանագրերի կնքման գործընթացը: 2012 թվականի դեկտեմբերի 28-ի դրությամբ կնքված պայմանագրերի թիվը կազմում է 799:

Դրա հետ մեկտեղ, մշակվել եւ ընդունվել են աղետի գոտու բնակավայրերում բնակարանային ապահովմանն ուղղված պետական աջակցության ծրագրի իրականացման ընթացքում ծագած խնդիրների կարգավորմանն ուղղված թվով 7 իրավական ակտեր, մասնավորապես, աղետի գոտու գյուղական բնակավայրերում սահմանված կարգով հաշվառված եւ 1 սենյակի շահառու ճանաչված ընտանիքների բնակարանային պայմանների բարելավման համար ֆինանսական աջակցության տրամադրման հետ կապված հարցերով:

3) Կետ 41. Շենքերի եւ շինությունների անվտանգու​թյանը, սեյսմակայունությանն ու էներգա​արդյունավետությանն ուղղված միջոցա​ռումների իրականացում
Համակարգվել են «Շենքերի եւ շինությունների, շինարարական նյութերի եւ արտադրանքների անվտանգության տեխնիկական կանոնակարգի» նախագծի մշակման աշխատանքները եւ Ախուրյան համայնքում էներգետիկ արդյունավետության բարձր ցուցանիշներով բազմաբնակարան շենքի շինարարական աշխատանքների կազմակերպման գործընթացները:
Շենքի շինարարական աշխատանքները նախատեսվում են ավարտել 2013 թվականի առաջին կիսամյակում:
4) Կետ 42. Հայաստանի Հանրապետությունում շենքերի եւ շինությունների տեխնիկական տվյալների  բազայի ստեղծում եւ շարունակական համալրում
Հայաստանի Հանրապետությունում շենքերի եւ շինությունների  տեխնիկական տվյալների բազայի ստեղծման նպատակով գույքագրման եղանակով հավաքագրվել են հանրապետությունում 1500 բնակելի շենքերի վերաբերյալ տեխնիկական տվյալներ, որոնք վերլուծվել, մշակվել, ընդհանրացվել եւ մուտքագրվել են համակարգչային ծրագիր` ապահովելով Հայաստանի Հանրապետությունում շենքերի եւ շինությունների տեխնիկական տվյալների ամբողջական բազայի ստեղծման համար անհրաժեշտ նախադրյալներ:
Ծրագիրը հետագա տարիներին շարունակականորեն կհամալրվի` առաջնահերթությունը տալով Հայաստանի Հանրապետությունում դպրոցական, մշակութային եւ մարզական շենքերին:
5) Կետ 43. Քաղաքաշինության ոլորտում ապահովագրական մեխանիզմների միջազգային փորձի ուսումնասիրություն եւ ըստ այդմ համապատասխան առաջարկություններ ներկայացնելը
ՀՀ քաղաքաշինության նախարարությունը 2012 թվականի նոյեմբերի 1-ի թիվ 01/14.2/5507-12 գրությամբ դիմել է ՀՀ արտաքին գործերի նախարարություն շինարարության բնգավառում ապահովագրման վերաբերյալ Ֆրանսիայի Հանրապետության` որպես նմանատիպ մեխանիզմ ունեցող եզակի երկրի, փորձի տրամադրման խնդրանքով:

Գործընթացի վերաբերյալ մանրամասն բացատագիր է ներկայացվել ՀՀ վարչապետին 2012 թվականի դեկտեմբերի 20-ի թիվ  01/14.2/6650-12 գրությամբ:
IV. ՍՈՑԻԱԼ-ՏՆՏԵՍԱԿԱՆ ԶԱՐԳԱՑՄԱՆ ԾՐԱԳՐԵՐՈՎ, ՆԱԽԱՐԱՐՈՒԹՅԱՆ ԱՇԽԱՏԱՆՔԱՅԻՆ ԾՐԱԳՐՈՎ ԵՎ ՏԱՐԲԵՐ ՀԱՆՁՆԱՐԱՐԱԿԱՆՆԵՐՈՎ ՆԱԽԱՐԱՐՈՒԹՅԱՆ ԿՈՂՄԻՑ 2012 ԹՎԱԿԱՆԻ ԸՆԹԱՑՔՈՒՄ ԿԱՏԱՐՎԱԾ ԱՅԼ ՀԻՄՆԱԿԱՆ ԱՇԽԱՏԱՆՔՆԵՐՆ ԸՍՏ ԱՌԱՆՁԻՆ ՈԼՈՐՏՆԵՐԻ

4. ՏԱՐԱԾԱԿԱՆ ՊԼԱՆԱՎՈՐՈՒՄ ԵՎ ՃԱՐՏԱՐԱՊԵՏՈՒԹՅՈՒՆ
ա. 2012 թվականին ընդունվել են «Լանդշաֆտի Եվրոպական կոնվենցիայից բխող` Հայաստանի Հանրապետության պարտավորությունների կատարման միջոցառումների ցանկի» 3-րդ կետով նախատեսված «Հայաստանի Հանրապետության լանդշաֆտի մրցանակ սահմանելու մասին» N164-Ն, «Հայաստանի Հանրապետության լանդշաֆտի մրցանակի դիպլոմի եւ արձանիկի էսքիզն ու նկարագիրը հաստատելու մասին» N 807-Ա ՀՀ կառավարության որոշումները եւ ՀՀ կառավարության «Հայաստանի Հանրապետությունում լանդշաֆտների պահպանության, կառավարման ու պլանավորման ռազմավարությունը եւ դրանից բխող առաջնահերթ ու միջնաժամկետ միջոցառումներին հավանություն տալու մասին» N 29 արձանագրային որոշումը:

բ. Վերլուծվել, ամփոփվել եւ 2012 թվականի հուլիսի 27-ի N01/15.1/3515-12 գրությամբ ՀՀ վարչապետին են ներկայացվել Երեւան քաղաքի փոքր կենտրոնի կառուցապատման կանոնակարգման համար օրենսդրական առաջարկություններ, մշակվել է «Երեւանի փոքր կենտրոնի կառուցապատման մասին Հայաստանի Հանրապետության օրենքի հայեցակարգի նախագծին հավանություն տալու մասին» ՀՀ կառավարության արձանագրային որոշման նախագիծը, որը քննարկվել է  ՀՀ վարչապետի 2012 թվականի մայիսի 3-ի N301-Ա որոշմամբ ստեղծված աշխատանքային խմբի նիստում:

գ. ՀՀ փոխվարչապետ, տարածքային կառավարման նախարարի մոտ 2012 թվականի հուլիսի 13-ին Ասիական զարգացման բանկի (ԱԶԲ) ներկայացուցիչների մասնակցությամբ կայացած խորհրդակցության շրջանակներում մշակվել եւ ներկայացվել են քննարկման` ԱԶԲ-ի աջակցությամբ 2013 թվականի Կայուն քաղաքաշինական ներդրումային ծրագրի շրջանակներում նախատեսվող Գյումրի, Վանաձոր, Դիլիջան եւ Ջերմուկ քաղաքների զարգացման ծրագրերի վերաբերյալ հայեցակարգային առաջարկություններ, քաղաքաշինության ոլորտում ապահովագրման համակարգի ներդրման,  ինչպես նաեւ ռիսկերի ու սահմանափակումների քարտեզների կազմման ծրագրերի առաջարկներ:

դ. Ուսումնասիրվել եւ ներկայացվել է կարծիք Երեւան քաղաքի գլխավոր հատակագծի ճշգրտման /2010-2011թթ/ նախագծի վերաբերյալ: Քննարկվել եւ համակարգվել են թվով 12 քաղաքային համայնքների /բնակավայրերի/ գլխավոր հատակագծերի  եւ թվով 31 գյուղական համայնքների պարզեցված գլխավոր հատակագծերի մշակման առաջադրանքների նախագծեր:
ե. Քաղաքաշինական ծրագրային փաստաթղթերի մշակման աշխատանքները համակարգող  միջգերատեսչական հանձնաժողովի քննարկմանն է ներկայացվել թվով 4 քաղաքային եւ 9 գյուղական համայնքների գլխավոր հատակագծերի նախագծերը,որոնք հավանության են արժանացել եւ ներկայացվել համայնքների ղեկավարներին` ՀՀ օրենսդրությամբ սահմանված կարգով համայնքի ավագանու հաստատմանը ներկայացնելու համար:
զ. ՀՀ կառավարության 2012 թվականի ապրիլի 12-ի N 501-Ն որոշմամբ ՀՀ Սյունիքի մարզի «Տաթեւ» վանական համալիրի պահպանական գոտու կառուցապատման սխեմայի եւ էսքիզային փաստաթղթերի մշակման եւ ՀՀ Վայոց Ձորի մարզի Ջերմուկ քաղաքի գլխավոր հատակագծի փոփոխության համար տրամադրված ֆինանսավորման շրջանակներում կնքվել են պայմանագրեր եւ տրվել եզրակացություններ նախագծերի I փուլի աշխատանքների համար: Ուսումնասիրվել են «Տաթեւ» զբոսաշրջային կենտրոնում ընդգրկված Խոտ, Շինուհայր, Հալիձոր, Սվարանց, Տանձատափ, Աղվանի եւ Բարձրավան գյուղական համայնքների պարզեցված գլխավոր հատակագծերի, ինչպես նաեւ «Տաթեւ» զբոսաշրջային կենտրոնի տարածքային հատակագծման նախագծի մշակման աշխատանքների համար անհրաժեշտ ֆինանսական միջոցների չափը, հնարավոր տարբերակներից ընտրվել է  առավել նպատակահարմարը, արդյունքները ներկայացվել են ՀՀ կառավարության` 2012 թվականի հունիսի 15-ի N01/11.1/2770-12 գրությամբ:

է. Ի կատարումն ՀՀ կառավարության 2012 թվականի մայիսի 10-ի «Սպիտակի քաղաքային համայնքին գույք նվիրելու, քաղաքաշինական գործունեության հատուկ կարգավորման օբյեկտի տարածք առանձնացնելու մասին» N595-Ն որոշման`  մշակվել եւ 2012 թվականի հունիսի 15-ի N01/15.2/2768-12 գրությամբ ՀՀ կառավարության քննարկմանն է ներկայացվել «Հայաստանի Հանրապետության կառավարության 2009 թվականի հունիսի 26-ի N728-Ն որոշման մեջ փոփոխություն եւ լրացումներ  կատարելու մասին» ՀՀ կառավարության որոշման նախագիծը, որը հաստատվել է ՀՀ կառավարության 2012 թվականի հուլիսի 4-ի N864-Ն որոշմամբ:
ը. 2012 թվականի մարտի 22-ին ընդունվել է Հայաստանի Հանրապետության կառավարության «Հայաստանի Հանրապետության Կոտայքի մարզի Պտղնիի գյուղական համայնքի վարչական տարածքում քաղաքաշինական գործունեության հատուկ կարգավորման օբյեկտներ առանձնացնելու մասին» N330-Ն որոշումը:
թ. Համակարգվել են ՄԱԶԾ-ԳԷՖ/00059937 (ՄԱԿ-ի Զարգացման Ծրագիր-Գլոբալ Էկոլոգիական Ֆոնդ) «Շենքերի էներգետիկ արդյունավետության բարձրացում» ծրագրի շրջանակներում իրականացվող էներգաարդյունավետ անհատական բնակելի տների բազմակի օգտագործման նախագծերի կատալոգի մշակման տեխնիկական առաջադրանքի կազմման աշխատանքները, ինչպես նաեւ «Բնակելի կառուցապատման օբյեկտների (անհատական բնակելի տների եւ դրանց կից տնտեսական եւ օժանդակ շինությունների) օրինակելի նախագծերի կատալոգի եւ շինարարական գործունեության իրականացման ընթացքի վերաբերյալ գործնական խորհրդատվություններ»-ի ձեռնարկից կազմված ալբոմի մշակման եւ ձեւավորման աշխատանքները:

ժ. Ուսումնասիրվել եւ համապատասխան եզրակացություններ են տրվել  ՀՀ մարզպետների կողմից նախարարության համաձայնեցմանը ներկայացված  թվով 86 հողերի գործառնական նշանակությունների փոփոխությունների, 
հողահատկացումների, ճարտարապետահատակագծա-յին առաջադրանքների եւ կառուցապատման սխեմաների վերաբերյալ: Օրենսդրությամբ սահմանված կարգով համապատասխան եզրակացություններ են տրվել հողերի նպատակային նշանակության փոփոխման նպատակով ներկայացված թվով 85 հողերի օգտագործման ժամանակավոր սխեմաներին:
ի. Իրավական ակտերի նախագծերի, ՀՀ մարզերի /բնակավայրերի/ զարգացման ծրագրերի եւ այլնի  վերաբերյալ ըստ սահմանված կարգի ՀՀ գերատեսչություններ, ՀՀ մարզպետարաններ, պետական եւ տեղական ինքնակառավարման այլ մարմիններ ներկայացվել են մասնագիտական խորհրդատվություն եւ կարծիքներ, պարզաբանումներ եւ անհրաժեշտ տեղեկատվություն` որոնցից 82-ը ՀՀ օրենքների եւ կառավարության որոշումների նախագծերի վերաբերյալ:

5. ԲՆԱԿԱՐԱՆԱՅԻՆ-ԿՈՄՈՒՆԱԼ ՈԼՈՐՏ

ա. Ի կատարումն ՀՀ կառավարության 2009 թվականի նոյեմբերի 6-ի «Պետական միջոցների հաշվին իրականացվող` երկրաշարժի հետեւանքով անօթեւան մնացած ընտանիքների բնակարանային խնդիրների լուծման ծրագրերի ընթացքի մոնիթորինգի անցկացման կարգը հաստատելու մասին» N1289-Ն որոշման` եռամսյակային կտրվածքով ՀՀ կառավարություն է ներկայացվել երկրաշարժի հետեւանքով անօթեւան մնացած ընտանիքների բնակարանային խնդիրների լուծման ծրագրերի ընթացքի մասին տեղեկատվությունը:

բ. Մշակվել եւ շահագրգիռ կողմերի հետ քննարկման փուլում է գտնվում «Սոցիալական բնակարանային ֆոնդի մասին» Հայաստանի Հանրապետության օրենքի նախագծի փաթեթը:
գ. «Բազմաբնակարան շենքերի էներգաարդյունավետության բարձրացում» ՄԱԶԾ եւ ԳԷՖ ծրագրի աջակցությամբ մշակվել է քաղաքաշինության բնագավառում էներգաարդյունավետության ոլորտի կայացման եւ զարգացման համար անհրաժեշտ իրավական եւ ինստիտուցիոնալ բարեփոխումների միջոցառումների նախագիծը, որը գտնվում է քննարկման փուլում:

դ. Մշակվել եւ ՀՀ կառավարություն է ներկայացվել «Հուղարկավորությունների կազմակերպման եւ գերեզմանատների ու դիակիզարանների շահագործման մասին» ՀՀ օրենքում լրացումներ եւ փոփոխություններ կատարելու մասին» ՀՀ օրենքի նախագծի վերաբերյալ առաջարկություններ:

ե. Դոնոր կազմակերպությունների հետ համագործակցության շրջանակներում`

- բանակցություններ են վարվել Վերակառուցման եւ Զարգացման Եվրոպական Բանկի (ՎԶԵԲ) հետ «Բնակելի շենքերի էներգաարդյունավետության բարելավման ուսումնասիրություն»  ծրագրի իրականացման շուրջ, եւ արդյունքում ծրագիրը մեկնարկել է 2012 թվականի օգոստոսին.

- աջակցություն է ցուցաբերվել Ասիական Զարգացման Բանկի, Եվրամիության, KFW-ի եւ ՎԶԵԲ-ի օժանդակությամբ հանրապետության մարզերում աղբավայրերի ստեղծմանն ուղղված իրականացվող ծրագրերին: Մշակվել են թվով 14 իրավական ակտերի նախագծեր, որոնցից 11-ը ընդունվել են ՀՀ կառավարության կողմից:

6. ՇԻՆԱՐԱՐՈՒԹՅՈՒՆ

ՀՀ 2012 թվականի պետական բյուջեի հաշվին ՀՀ ՔՆ «Քաղաքաշինական ԾԻԳ» ՊՀ պատվիրատվությամբ իրագործվել են  շուրջ  11



000.0 մլն.դրամի շինաշխա​տանք​ներ: 

·  «Կրթական օբյեկտների հիմնանորոգում» ծախսային ծրագրի ներքո իրականացվել են շուրջ  2 946 943.2 հազ. դրամի  թվով  71  օբյեկտների հիմնանորոգման աշխատանքներ:

·  «Կրթական օբյեկտների շինարարություն» ծախսային  ծրագրի  ներքո  իրականացվել են շուրջ 1 359 558.7 հազ. դրամի 15 մարզային օբյեկտների կառուցման աշխատանքներ:
·  «Ավագ դպրոցների հիմնանորոգում»  ծախսային  ծրագրի  ներքո  իրականացվել են շուրջ 267 163.5 հազ. դրամի թվով  8  ավագ դպրոցների հիմնանորոգման աշխատանքներ:
· «Միջին մասնագիտական կրթության օբյեկտների հիմնանորոգում» ծախսային  ծրագրի  ներքո  իրականացվել են շուրջ 25 900.0 հազ. դրամի  թվով 2 օբյեկտների հիմնանորոգման աշխատանքներ:

· «Մշակութային օբյեկտների հիմնանորոգում» ծախսային  ծրագրի  ներքո  իրականացվել են ընդհանուր թվով 2 մշակութային օբյեկտների  319 668.4 հազ.դրամի հիմնանորոգման աշխատանքներ:

· «Մշակութային օբյեկտների շինարարություն» ծախսային  ծրագրի  ներքո  ավարտվել են պետական գնման պայմանագրով նախատեսված շուրջ 228 800.0 հազ. դրամի  մշակույթի տան  կառուցման աշխատանքները:

· «Մարզական օբյեկտների հիմնանորոգում»    ծախսային  ծրագրի  ներքո  64




200.0 հազ. դրամ հատկացված գումարի շրջանակներում հիմնանորոգվել է «Տորք Անգեղ» մարզական միության շենքը:

· «Մարզական օբյեկտների շինարարություն» ծախսային  ծրագրի  ներքո 115




354.0 հազ. դրամ հատկացված գումարի շրջանակներում  իրականացվել  են ՀՀ մարզերի թվով 3 մարզադպրոցների մասնակի կառուցման աշխատանքները:

· «Աղետի գոտում անօթեւան մնացած ընտանիքներին բնակարաններով ապահովելու նպա​​​տա​​կով ՌԴ վարկային միջոցների հաշվին անշարժ գույքի ձեռքբերում» ծախսային  ծրագրի  ներքո  իրականացվել  եւ հաջորդաբար շահագործման են հանձնվել ՀՀ մարզերի բնակելի շինարարության օբյեկտներ՝ շուրջ 4





000.0մլն.դրամ արժեքով:

· «Երկրաշարժի հետեւանքով անօթեւան մնացած ընտանիքների բնակարանային ապահովում Ռուսաստանի Դաշնության  կողմից Հայաստանի Հանրապետությանը տրամադրված վարկային միջոցների հաշվին» ծախսային  ծրագրի  ներքո  մնացորդային հատկացումների ՝ շուրջ 307




160.0 հազ.դրամի շրջանակներում ավարտի են հասցվել ՀՀ Արագածոտնի մարզի գ.Ծաղկահովիտ համայնքի թիվ 5 բազմաբնակարան շենքի վերականգնման աշխատանքները, 250




000.0 հազ.դրամի շրջանակնե-րում ավարտի են հասցվել ՀՀ Շիրակի մարզի  ք. Մարալիկի թվով 9 կիսակառույց բնակելիներից 5-ը:

· «Կրթական օբյեկտների շինարարություն  Ռուսաստանի Դաշնության  կողմից Հայաստանի Հանրապետությանը տրամադրված վարկային միջոցների հաշվին» ծախսային  ծրագրի  ներքո  1 060 000.0 հազ.դրամի շրջանակներում ավարտի են հասցվել ք. Գյումրու «Մուշ-2» թաղամասի նոր դպրոցի կառուցման աշխատանքները:

Բյուջետային տարում նախատեսված եւ ՀՀ Նախագահի հսկողությամբ  իրականացվող  թվով 26 օբյեկտներից 9 օբյեկտների 1.212 մլրդ.դրամի հիմնանորոգման եւ կառուցման աշխատանքներն ավարտվել են սահմանված ժամկետում:

   Մնացած  օբյեկտների ավարտը երկարաձգվել է սահմանված ժամանակացույցից դուրս ժամկետներում:
    Հաշվետու տարվա ընթացքում ոչ պատշաճ եւ անբարեխիղճ  աշխատանքի համար միակողմանի լուծվել են  թվով 10 Կապալառուների հետ կնքված պետական գնման պայմանագրերը: 

    Ոչ պատշաճ ծառայությունների մատուցման համար ընդհանուր թվով 13 տեխնիկական /9/ եւ հեղինակային /4/ հսկողություն իրականացնողների պետական գնման պայմանագրերը միակողմանի լուծվել են:

   Օբյեկտներում ժամկետային խախտումների եւ աշխատանքների եւ ծառայությունների ոչ պատշաճ որակի ապահովման հիմքով Կապալառուների նկատմամբ Կիրառվել է  շուրջ   50.0   մլն.դրամի ընդհանուր արժեքով  տույժ եւ տուգանք:

    Մրցութային գործընթացների արդյունքում տնտեսվել է շուրջ 550.0մլն.դրամ գումար:

7. ԻՆԺԵՆԵՐԱՏԵԽՆԻԿԱԿԱՆ ՈԼՈՐՏ

1992 թվականի մարտի 13-ի «Ստանդարտացման, չափագիտության եւ սերտիֆիկացման բնագավառում համաձայնեցման քաղաքականություն վարելու մասին» Մոսկվայում ստորագրված համաձայնագրերի շրջանակներում,անդամակցելով ԱՊՀ անդամ երկրների Շինարարությունում տեխնիկական նորմավորման, ստանդարտացման եւ համապատասխանության գնահատման միջպետական գիտատեխնիկական հանձնաժողովին /ՄՆՏԿՍ/  2012 թվականի աշխատանքային պլանի համաձայն  իրականացվել են  77 միջպետական ստանդարտների ու 10 շինարարական նորմերի նախագծերի հանրապետությունում փորձաքննության  եւ  47 միջպետական ստանդարտների ընդունման եւ գործարկման ժամկետները սահմանելու գործընթացները:

ԱՊՀ երկրների շրջանակներում  միջպետական նորմատիվատեխնիկական փաստաթղթերի մշակման գործընթացին մասնակցությունը հնարավորություն է տալիս համալրելու Հայաստանի Հանրապետության նորմատիվատեխնիկական փաստաթղթերի բազան:
Եվրամիության հետ համագործակցության շրջանակներում կազմակերպվել է  Թայեքս գործիքի ներքո միջազգային փորձագետների «Գործող քաղաքաշինական նորմատիվատեխնիկական փաստաթղթերի համակարգի եվրոպական նորմերին համապատասխանեցում եւ ազգային մակարդակով 305/2011/EEC կանոնակարգի կիրարկման վերաբերյալ փորձի փոխանակում» թեմայով առաքելությունը:

Ակնկալվում է, որ Հայաստանի Հանրապետությունում նորմատիվատեխնիկական փաստաթղթերի նման բարեփոխումները  կխթանեն հայրենական արտադրությունը, արտահանումը, կնպաստեն շինարարական արտադրանքների արտադրական տեխնոլոգիաների զարգացմանը, ինչպես նաեւ շինարարական արտադրանքների, շենքերի եւ շինությունների շահագործման բնութագրերի նորմավորմանը եւ դրանց ներկայացվող  անվտանգության պահանջների ապահովմանը:
8. ՎԵՐԱՀՍԿՈՂՈՒԹՅՈՒՆ եւ ԼԻՑԵՆԶԱՎՈՐՈՒՄ

1) ՀՀ քաղաքաշինության նախարարության քաղաքաշինական պետական տեսչությունը, համաձայն «Քաղաքաշինության մասին» ՀՀ օրենքի,  2012 թվականի ընթացքում ՀՀ տարածքում իրականացրել է քաղաքաշինական գործունեության պետական վերահսկողություն` տեսչական, ընթացիկ եւ ըստ անհրաժեշտության ստուգումների միջոցով։
ա. Տեսչական ստուգումների արդյունքում կազմվել են արձանագրություններ եւ քաղաքաշինական պետական տեսչության պետի կողմից կայացվել են համապատասխան որոշումներ, որոնցով առաջարկվել է մարզպետներին հատուկ քննարկման առարկա դարձնել տեսչական ստուգումների արդյունքները եւ միջոցներ ձեռնարկել դրանց վերացման ու իրավախախտումներ թույլ տված պաշտոնատար անձանց պատասխանատվության ենթարկելու ուղղությամբ: Համայնքների ղեկավարներին տրվել են պարտադիր կատարման ցուցումներ:

բ. Ընթացիկ եւ ըստ անհրաժեշտության ստուգումների արդյունքում ՀՀ քաղաքաշինության նախարարության քաղաքաշինական պետական տեսչության տարածքային բաժինների կողմից քննվել է 1128 գործ, կազմվել են 699 արձանագրություններ եւ 429 տեղեկանքներ, որոնց հիման վրա  տարածքային  բաժինների պետերի կայացրած որոշումները եւ  տեղեկանքները  հաստատվել են ՀՀ քաղաքաշինական պետական գլխավոր տեսուչի կողմից: Հաստատված որոշումներով ՀՀ քաղաքաշինական պետական տեսչությունը 2012թ. ընթացքում իրավաբանական եւ ֆիզիկական  անձանց նկատմամբ նշանակել է 52 530 հազ. դրամ տուգանք, որը բյուջեով նախատեսվածի համեմատ /50 000 հազ. դրամ/ կազմում է 105%, Մինչեւ ս.թ. դեկտեմբերի 24-ը պետբյուջե է մուտքագրել  51 685  հազ. դրամ:
Քաղաքաշինական պետական տեսչության կողմից 2012 թվականի ընթացքում ստուգումների եւ ուսումնասիրությունների արդյունքում հայտնաբերվել են 57 ինքնակամ շինարարության դեպքեր: Դրանց վերաբերյալ կազմվել են ստուգման արձանագրություններ եւ կայացվել են որոշումներ, որոնք կից գրություններով ուղարկվել են մարզպետներին, Երեւանի քաղաքապետին եւ համայնքների ղեկավարներին ու տրվել պարտադիր կատարման ցուցումներ` ինքնակամ շինությունների կասեցման եւ հետեւանքների վերացման վերաբերյալ:
2012 թվականի ընթացքում ՀՀ պետական եւ տեղական ինքնակառավարման մարմիններից, տարբեր կազմակերպություններից եւ անհատներից ստացվել են 2682 գրություններ, որից 63-ը նախարարությունում գործող «Թեժ գծով»: Դրանց հիման վրա քաղաքաշինական պետական տեսչության տարածքային եւ ընդհանուր վերահսկողության բաժինների աշխատակիցների կողմից կատարվել են ուսումնասիրություններ, կազմվել ստուգման արձանագրություններ եւ ուղարկվել սպառիչ պատասխան գրություններ:
2012 թվականի դեկտեմբերի 31-ի դրությամբ քաղաքաշինության բնագավառում  գործում են մոտ 2022 կազմակերպություններ, որոնք ունեն թվով 2299 լիցենզիաներ եւ թվով 4341 ներդիրներ, այդ թվում.

·  շինարարության իրականացում` 1521 լիցենզիաներ` 3032 ներդիրներով, քաղաքաշինական փաստաթղթերի մշակում եւ փորձաքննություն` 489 լիցենզիաներ` 884 ներդիրներով, շինարարության որակի տեխնիկական հսկողություն` 206 լիցենզիաներ` 425 ներդիրներով, ինժեներական հետազննություն` 53 լիցենզիաներ, շենքերի եւ շինությունների տեխնիկական վիճակի հետազննություն` 30 լիցենզիաներ:

2012 թվականի ընթացքում  լիցենզավորման հանձնաժողովի 12 նիստերի ընթացքում  տրամադրվել են թվով  280 լիցենզիաներ եւ թվով  520 ներդիրներ, այդ թվում.
·  շինարարության իրականացում`  թվով 197 լիցենզիաներ` 343 ներդիրներով, քաղաքաշինական փաստաթղթերի մշակում եւ փորձաքննություն`  թվով 43 լիցենզիաներ` 95 ներդիրներով, շինարարության որակի տեխնիկական հսկողություն`  թվով 34 լիցենզիաներ` 82  ներդիրներով, ինժեներական հետազննում` թվով 1 լիցենզիա, շենք-շինությունների տեխնիկական վիճակի հետազննություն`  թվով  5 լիցենզիաներ:

Առ 25.12.2012թ. ՀՀ պետական բյուջե մուտք է եղել 253.91 մլն. դրամ լիցենզիաների տարեկան պետական տուրք` պլանավորված 150.0 մլն. դրամ գումարի դիմաց:

2012 թվականի ընթացքում շինարարության որակի տեխնիկական հսկողություն եւ շենքերի եւ շենք-շինությունների տեխնիկական վիճակի հետազննության հաշվետվությունները չներկայացնելու պատճառով կասեցվել են թվով 69 կազմակերպությունների լիցենզիաները, որից մինչեւ օրս կասեցված են 21 կազմակերպությունների լիցենզիաները:

Լիցենզիաների տարեկան պետական տուրքը չվճարելու պատճառով կասեցվել են  թվով 474 կազմակերպությունների լիցենզիաները, որից մինչ օրս կասեցված են  մոտ 95 կազմակերպությունների լիցենզիաներ:

Մինչ օրս դատական կարգով դադարեցվել են թվով 46 կազմակերպության լիցենզիաներ:
2012 թվականի ընթացքում «Լիցենզավորման կենտրոն» գործակալությունը  իրականացրել է բնագավառում գործող շինարարության որակի տեխնիկական հսկողության թվով 199 կազմակերպությունների կողմից ներկայացված հաշվետվությունների ուսումնասիրման, ամփոփման աշխատանքներ, որի արդյունքում բացահայտվել է թվով 69 ֆիզիկական եւ իրավաբանական անձանց կողմից չլիցենզավորված գործունեություն, այդ թվում` դադարեցված լիցենզիաներով`  թվով 3 կազմակերպություն , չվերաձեւակերպված լիցենզիաներով` թվով 2 կազմակերպություն, կասեցված լիցենզիաներով` թվով 2 կազմակեպություն, առանց լիցենզիաների գործունեություն`  թվով 11 կազմակերպություն, չլիցենզավորված /տնտեսական եղանակով/ գործունեություն` թվով 51 ֆիզիկական անձինք:

9. ՄԻՋԱԶԳԱՅԻՆ ՀԱՄԱԳՈՐԾԱԿՑՈՒԹՅԱՆ ՈԼՈՐՏ
Հաշվետու ժամանակահատվածում նախարարության կողմից իրականացվել են մի շարք միջոցառումներ ուղղված այլ երկրների, մասնավորապես Ռուսաստանի Դաշնության, Ղազախստանի, Բելառուսի,  Հնդկաստանի, Իրանի Իսլամական Հանրապետության, ինչպես նաեւ միջազգային տարբեր կազմակերպությունների հետ տնտեսական համագործակցության զարգացմանն ու ընդլայնմանը, մասնավորապես.

ա. 2012 թվականի մայիսի 24-ին ՀՀ քաղաքաշինության նախարարության պատվիրակությունը մասնակցել է Ղազախստանի Աստանա քաղաքում կայացած «Աստանա Invest 2012» խորագրով 3-րդ միջազգային ներդրումային համաժողովին` ուղղված Աստանա քաղաքի տնտեսական զարգացման, միջազգային եւ տարածաշրջանային ներդրումային համագործակցության եւ քաղաքի ներդրումային հեռանկարների խթանմանը:

բ. ՀՀ եւ ՌԴ միջեւ տնտեսական համագործակցության Միջկառավարական հանձնաժողովի 13-րդ նիստի արձանագրության 2.4 կետի կատարման նպատակով «Հայաստանի Հանրապետության քաղաքաշինության նախարարության եւ Ռուսատանի Դաշնության ռեգիոնալ զարգացման նախարարության միջեւ քաղաքաշինության, ճարտարապետության, շինարարության, բնակարանային քաղաքականության եւ բնակարանային կոմունալ տնտեսության բնագավառներում համագործակցության մասին» Համաձայնագրի լրամշակված նախագիծը ներկայացվել է ՀՀ արտաքին գործերի նախարարություն` Հանամաձայնագիրը ստորագրման նախապատրաստելու նպատակով:

գ. Ասիայի եւ Խաղաղ օվկիանոսի տարածաշրջանի քաղաքաշինության ու բնակարանաշինության նախարարական համաժողովի (APMCHUD) շրջանակներում 2012 թվականի օգոստոսի 16-17-ը Նյու Դելիում (Հնդկաստանի Հանրապետություն) տեղի է ունեցել Քաղաքային եւ գյուղական պլանավորման եւ կառավարման աշխատանքային խմբի հանդիպումը, որին մասնակցել եւ Հայաստանի Հանրապետությունում տարածական պլանավորման եւ տարածքային զարգացման վերաբերյալ զեկույցով հանդես է եկել նախարարության աշխատակազմի քաղաքաշինության քաղաքականության եւ տարածական պլանավորման վարչության պետ Ս. Մաթեւոսյանը:

դ. 2012 թվականի սեպտեմբերի 24-26-ը նախարարի տեղակալ Ա. Հակոբյանը մասնակցել է Շվեյցարիայի Ժնեւ քաղաքում կայացած ՄԱԿ-ի Եվրոպական տնտեսական հանձնաժողովի բնակարանային տնտեսության եւ հողի կառավարման հանձնաժողովի 73-րդ նիստին` նպատակաուղղված ՄԱԿ-ի ԵՏՀ անդամ պետություններում բնակարանային տնտեսության եւ հողի կառավարման ոլորտներում վերջին զարգացումների, բնակարանային ոլորտի ուսումնասիրությունների, ՄԱԿ-ի ԵՏՀ տարածաշրջանում կայուն բնակարանների հնարավոր շրջանակային կոնվենցիայի մշակման, տարածաշրջանում կայուն եւ էներգաարդյունավետ բնակարանների զարգացման հիմնախնդիրների քննարկմանը: Նախարարի տեղակալի կողմից ներկայացվել է տեղեկատվություն Հայաստանի Հանրապետությունում բնակարանային ֆոնդի էներգաարդյունավետության բարձրացման ուղղությամբ իրականացվող գործընթացների վերաբերյալ եւ պատրաստակամությունն է հայտնվել այդ ոլորտում ՄԱԿ-ի ԵՏՀ–ի անդամ երկրների հետ համագործակցության համար:

ե.  Ապահովվել է մասնակցություն 2012 թվականի նոյեմբերի 15-17-ը Մինսկում կայացած «Փոքր քաղաքային բնակավայրերի եւ գյուղական տարածքների վերազարգացման խնդիրները» թեմայով միջազգային համաժողովին եւ ԱՊՀ անդամ երկրների շինարարական գործունեության ոլորտում համագործակցության Միջկառավարական խորհրդի քաղաքաշինական հանձնաժողովի նիստին: Քաղաքաշինության նախարարության ներկայացուցչի կողմից ներկայացվել են առաջարկություններ ԱՊՀ երկրների քաղաքաշինական Խարտիայի արդիականացման ուղղությամբ: Համաժողովի աշխատանքների վերաբերյալ ներկայացվել է ամփոփ հաշվետվություն:

Հաշվետու ժամանակահատվածում նախարարություն է մուտքագրվել 11546 գրություն:

Ձեւակերպվել են նախարարի` 558, աշխատակազմի ղեկավարի 520 հրաման:

ՀՀ կառավարություն են ներկայացվել 97 որոշման նախագծեր, որից 32-ը դարձել են ՀՀ կառավարության, իսկ 23-ը` ՀՀ վարչապետի որոշումներ:

Տարվա ընթացքում ելք է արվել 6835 գրություն:

Նախարարությունում քննարկվել են քաղաքացիների թվով 1129 դիմումներ, որից 776-ը` բնակարանային, 273-ը` շինարարական, 36-ը` աշխատանքային, 13-ը` ֆինանսական, 14-ը կենսաթոշակային, 10-ը` օրենսդրական եւ 7-ը` կոմունալ-կենցաղային բնույթի:
